
Mrungay seejiq

Msa ka gnbhanang mu kari snluan, “nigan kingal ka embsrux bi seejiq,
Basaw ka hangan na. Ida ini balay Inglung gmeepah kdjiyax ka hiya, tkaxa
bi Imnglung saw pshuya ku mduru kdjiyax ka kndusan na. Pxal wada
gpahan, ida wana gmada btunux ka ddaun na gmpah, mnsuwil mnnangi
mangal parth gmqi gamil pusu ghuni, mnnangi gmrung rijil parih uri. ”
Mowsa bi gpahan ka hiya o ida saw nii kjiyax, qulung na grmung ka rijil
parih, kika tduwa msangay.

Pxal wada skgulun tmukuy masu gpahan bubu ka Basaw embsrux
seejiq nii, ini gbsiyaq ka dnhgan na gpahan ni gnpah na do, wada na
asi grngi ka rijil parih, kiya ka sbrinah na musa mduru sapah. Qmita hyaan
ka bubu do, ini snhii ni smiling hyaan, * tagay bi biyax su hug! Ma su ini
biyaw mnhdu tmukuy masu? Ya su balay bi wada gduun tmukuy kana ka
masu hug? ”” msa smiling hyaan ka bubu.

Ini tduwa smiyuk kari bubu ka Basaw embsrux nii, “qtai binaw gisu
sruhaw ka rijil parih nii, kika dsun mu smalu sapah han! ”* Kiya ni sluun
bubu ni rmngan Basaw embsrux, “sai mhdu tmukuy duri ka masa ” msa

msaang hari kari na smkagul Basaw ka bubu. Kiya hari do, gmluus smnegul

bukuy Basaw embsrux ka bubu, wada mquri gpahan, iyux mowsa
gmiri ggqpah na.

Dhug bi gpahan ka Baasaw embsrux do, asi naguh mangal pariq ni
ssaan na gmqi gamil pusu ghuni duri, wada asi kgrung dungan ka rijil parih
Basaw embsrux. Kiya ni ida ini usa sapah ka txal nii da, mangal mgrung rijil
parih ni swilan na hginuk. Ini gbsiyaq hari do wada kkrang ni mkaraw
babaw pusu ghuni da.

Qtaan ka hiya siida, mhru nigan ubal ka ngungu pnegrung rijil parih
da, kiya ni mrungay ka Basaw embsrux da. Mkaraw pusu ghuni ni
dhug dudux ghuni do, pgriq tunux na ni gmita bubu, rngagan na kari ka
bubu “uxay ku dungus seejiq ka yaku da, srwai ku ana ku nanag mrungay ka
yaku da” msa hmici rmngaw kari bubu.

Kndadax hiya siida, ini bi iyah sapah dni ini bi iyah tuhuy seejiq alang
uri ka hiya da. lda asi eniqg mmaku gpahan ka hiya, mnsuwil miyah mguy
mkan pnegalang seejig, mnsuwil gtaan gaga mqgaras hmrapas swiwil sida

pusu ghuni. Saw nii ka pniyah rungay msa ka snruan kari rudan sbiyaw.

